
«ՏՐԱՆՍՊՈՐՏԱՅԻՆ ՄԻՋՈՑՆԵՐ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 30-Ի N 827-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

 
	     1․ ՀՀ ֆինանսների նախարարություն

	13․03․2026թ․

	
	01/11-4/5965-2026

	Առաջարկություններ և դիտողություններ չունի:
	Ընդունվել է ի գիտություն։


	
2. ՀՀ տարածքային կառավարման և ենթակառուցվածքների նախարարություն
	09.03.2026թ.

	
	ԴԽ//8727-2026

	1․Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն  «Հայաստանի Հանրապետության կառավարության 2024 թվականի մայիսի 30-ի N 827-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման  նախագծի վերաբերյալ առաջարկում է նախատեսել դրույթ սահմանելով հանձնման-ընդունման աշխատանքների համար նոր ժամկետ, քանի որ համաձայն Հայաստանի Հանրապետության կառավարության 2024 թվականի մայիսի 30-ի N 827-Ա 2-րդ կետով նշված ժամկետի՝ հանձնման-ընդունման աշխատանքների կատարման ժամկետն ավարտվել է 30.11.2025 թվականին։
	Ընդունվել է։

	     3․ ՀՀ վարչապետի աշխատակազմի իրավաբանական վարչություն

	03․04․2026թ․

	
	02/16.32/11071-2026

	Հիմք ընդունելով ՀՀ կառավարության 2021 թվականի փետրվարի 25-ի N 252-Լ որոշման հավելվածի 124-րդ կետով նախատեսված կարգավորումը, համաձայն որի՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն, պարզաբանման անհրաժեշտություն ունի, թե ինչու՞ մինչև ՀՀ կառավարության 2024 թվականի մայիսի 30-ի N 827-Ա որոշմամբ սահմանված ժամկետների լրանալը ժամկետների երկարաձգման առաջարկություն չի ներկայացվել:
	                         Ընդունվել է ի գիտություն։
ՀՀ կառավարության 2024 թվականի մայիսի 30-ի N 827-Ա որոշման հավելվածով նախատեսված տրանսպորտային միջոցների՝ ՀՀ պետական գույքի կառավարման կոմիտեին հանձնման-ընդունման աշխատանքներն իրականացնելու ընթացքում հայտնաբերված անճշտությունները կրում են օբյեկտիվ բնույթ և դրանք վերացնելու ուղղությամբ աշխատանքները մինչև այժմ էլ շարունակվում են։ 
    Հարկ ենք համարում նշել, որ բոլոր տրանսպորտային միջոցներն արդեն իսկ գտնվում են Պետական գույքի կառավարման կոմիտեի պետական շարժական գույքի նյութատեխնիկական պահման վայրում։ 
Ներկայացված նախագծով կշտկվեն 4 տրանսպորտային միջոցների հետ կապված անճշտությունները և նախագծի ընդունումից հետո այդ տրանսպորտային միջոցները կհանձնվեն Պետական գույքի կառավարման կոմիտեին։ Մնացած 3 տրանսպորտային միջոցների հետ կապված անհամապատասխանությունների ճշգրտման աշխատանքները գտնվում են ընթացքի մեջ։ 



[bookmark: _Hlk172639262]ՀՀ ներքին գործերի նախարարություն
